
PELUPUSAN TANAH SECARA 

PEMBERIMILIKAN 

 

Pelupusan bererti apa-apa pelupusan tanah atau 

ruang udara yang dibuat oleh Pihak Berkuasa 

Negeri dalam menjalankan kuasa-kuasa yang 

diperuntukkan oleh Seksyen 42 Kanun Tanah 

Negara atau kuasa-kuasa yang sama di bawah 

mana-mana undang-undang tanah yang terdahulu. 

Sek. 5 KTN 

 

Apa Yang Boleh Dilupuskan? 

 

a) Tanah 

b) Ruang Udara - Sek. 42 (1) 

 

Kuasa Meluluskan 

 

Pihak Berkuasa Negeri iaitu Raja atau Gabenor 

bagi negeri itu - Sek. 41 (a) & 5 

Pemberimilikan 

 

Berimilik bererti melupuskan tanah kerajaan untuk 

selama-lamanya atau untuk satu tempoh berapa 

tahun sebagai balasan pembayaran cukai, dan 

sebaliknya mengikut peruntukan seksyen 76 Kanun 

Tanah Negara atau di bawah undang-undang tanah 

yang terdahulu - Sek. 5 

 

Pemberimilikan adalah pelupusan tanah kerajaan 

oleh Pihak Berkuasa Negeri:- 

 

i) Untuk satu tempoh tidak melebihi 99 tahun. 

ii) Untuk selama-lamanya:- 

 

• di mana Kerajaan Persekutuan menghendaki 

Kerajaan Negeri mengurniakan untuk selama-

lamanya kepada Kerajaan Persekutuan atau 

kepada sesuatu pihak berkuasa awam atau di 

mana Kerajaan Persekutuan dan Kerajaan 

Negeri bersetuju mengurniakan untuk selama-

lamanya kepada Kerajaan Persekutuan. 

• di mana Pihak Berkuasa Negeri berpuas hati 

bahawa tanah itu akan digunakan untuk 

maksud awam; 

 

• di mana Pihak Berkuasa Negeri berpuas hati 

bahawa terdapat keadaan-keadaan istimewa 

yang membuatnya sesuai dilupuskan untuk 

selama-lamanya; 

 

iii) Sebagai balasan pembayaran cukai tahunan; 

 

iv) Sebagai balasan bayaran premium (melainkan 

sesuai dikecualikan); 

 

v) Tertakluk kepada suatu kategori (jika 

dikenakan); 

 

vi) Tertakluk kepada apa-apa syarat dan sekatan 

kepentingan. -   

 

- Sek.76 

Jenis Tanah Yang Boleh Diberimilik 

 

Hanya tanah kerajaan sahaja boleh diberimilik. Bagi 

tanah tepi pantai dan dasar laut hanya boleh diberi 

pajakan tidak melebihi 99 tahun. 

 


